
Rezime/Abstract

Tržište toplotnih pumpi je dosad uglavnom bilo usmjereno na razvoj toplotnih pumpi koje se koriste u domaćinstvima i to za
grijanje objekata i potrošne vode. Manje pažnje pridavano je toplotnim pumpama koje bi bile integrisane u sistemima sa
višim temperaturama ili u industriji. Razlog tomu leži, prije svega u visokim investicijskim troškovima, ali i nepostojećoj
tehnologiji koja bi omogućila njihovu primjenu. Najnovija dostignuća u razvoju komponenti za visoke pritiske (kompresora,
ejektora i izmjenjivača topline) kod toplotnih pumpi sa CO2, amonijakom i ugljiko- vodicima su značajni pokretači za
promjenu ove situacije. Međutim, kako troškovi energije rastu, periodi otplate u industriji su kraći i lakše ostvarivi.
Industrijske toplotne pumpe imaju ogroman potencijal za očuvanje energije i smanjenje emisije CO2. Ovaj rad se fokusira
na visokotemperaturne toplotne pumpe za proizvodnju vrele vode ( iznad 105o C) iz otpadne topline, pri čemu se posebna
pažnja posvetila odabiru odgovarajućeg radnog fluida. Razmatrani su radni fluidi s akcentom na prirodnim fluidima, a
nakon toga je prikazano koji radni fluid treba izabrati da bi se postigla visoka energetska efikasnost. Za ovakve sisteme
postoji široka mogućnost primjene, a uspješnost te primjene ovisi o radnim principima toplotnih pumpi, radnom fluidu i
odabranim komponentama.

